Урок беларускай мовы ў 4 класе
                                                    Падрыхтавала і  правяла

                                                                      настаўніца пачатковых класаў


І кваліфікацыйнай катэгорыі

                                                                      Акула Марына Віктараўна
Тэма ўрока: Прыметнік як часціна мовы. Змяненне прыметнікаў па   ліках, родах і склонах.
  Мэты ўрока: 

      адукацыйныя:

-арганізаваць дзейнасць вучняў па актуалізацыі ведаў аб прыметніку як часціне мовы, аб лексічным значэнні прыметнікаў, іх змяненні па ліках, родах і склонах у залежнасці ад назоўнікаў; прымяняць гэтыя веды пры выкарыстанні прыметнікаў у вуснай і пісьмовай мове.
      развіваючыя:

-стварыць умовы для: развіцця мовы вучняў , памяці, пазнавальнай актыўнасці, умення аналізаваць і рабіць вывады;

      выхаваўчыя:

-садзейнічаць выхаванню настойлівасці, узаемадапамогі, акуратнасці пры выкананні заданняў, адказнасці;

-садзейнічаць выхаванню здаровага ладу жыцця.
Тып урока: урок засваення новых ведаў.

Форма ўрока: урок-падарожжа.

Метады навучання: наглядны, практычны, даследчы.

Формы навучання: франтальная, групавая, індывідуальная.

Ход урока

І. Арганізацыйны этап урока.

-Сёння ў нас незвычайны ўрок. У нас на ўроку прысутнічаюць госці. Хто рад гасцям, падніміце левую руку. Не апускайце яе. Хто гатоў здзівіць усіх сваімі ведамі, падніміце правую руку. Хто будзе на ўроку актыўным, паківайце галавой. Хто будзе ўважлівым і старанным, патупайце нагамі. Бачу, што ўсе вы будзеце стараннымі, актыўнымі, уважлівымі. Жадаю ўсім поспехаў. 
ІІ. Актуалізацыя ведаў. Паведамленне тэмы і мэт урока.
-Сёння  мы з вамі адправімся ў падарожжа. А вось куды, вы выберыце самі.(Паказваю намаляваны камень). На гэтым камені ёсць надпіс: па адной дарозе пойдзеш – у бальніцу трапіш; па другой пойдзеш – у Храм здароўя трапіш.Якую дарогу вы выбіраеце?  А тэму нашага падарожжа ў Храм здароўя вы адгадаеце таксама самі, калі пагуляеце са мной у гульню «Лато». Я буду вам задаваць пытанні, а вы павінны на іх адказаць. Хто правільна адказаў, той выходзіць да дошкі і адкрывае лісток з правільным адказам, а пад ім – пэўная літара. Потым з гэтых літар вы павінны скласці слова. Гэта і будзе тэма нашага ўрока.

Гульня «Лато»: задаю пытанні, а вучні на іх адказваюць. Хто правільна адказаў, той выходзіць да дошкі і адкрывае правільны адказ, а пад ім пэўная літара. Потым з гэтых літар вучні павінны скласці слова. Гэта і будзе тэма ўрока.
1. Што абазначае назоўнік?(прадмет)

2. На якія пытанні адказвае назоўнік?(хто? што?)

3. Як змяняюцца назоўнікі?(па ліках і склонах)

4. Што яшчэ можна вызначыць у назоўнікаў, акрамя ліку і склону?(род, скланенне)

5. Якія назоўнікі адносяцца да 1-га скланення?(ж.р. з канчаткамі - а, -я)
6. Якія назоўнікі адносяцца да 2-га скланення?(м.р. з нулявым канчаткам, н.р. з канчаткамі -а, -е, -о)

7. Якія назоўнікі адносяцца да 3-га скланення?(ж.р. з нулявым канчаткам)

8. Колькі склонаў у беларускай мове?(6)Назавіце іх разам з пытаннямі.

9. Што змяняецца ў назоўнікаў пры змяненні іх па склонах?(канчаткі) 

	            Р          7
	                Н                     1
	            П           5

	           Т              4  
	               Ы              9
	             І            3

	          М          2
	               Е               6
	             К           8


- Так. Тэма нашага ўрока «Прыметнік». А чаму мы паўтарылі усё, што ведаем пра назоўнік? (Таму што прыметнік сябруе з назоўнікам)
Дарогу ў Храм здароўя вы будзеце пракладваць самі, выконваючы розныя заданні. Успомнім, што такое прыметнік, па чым ён змяняецца, з якой часцінай мовы звязаны, якое значэнне мае ў мове. Будзем знаходзіць прыметнікі ў сказах, вызначаць іх лік, род і склон. Толькі ад вашых ведаў будзе залежыць, як хутка вы прыйдзеце да Храма здароўя. За кожнае правільна выкананае заданне, вы будзеце мець права скласці правіла здароўя. І вось як усе правілы здароўя будуць складзены, вы дойдзеце да Храма здароўя. А яшчэ ў канцы нашага падарожжа паспрабуеце адказаць на пытанне: Што самае галоўнае ў жыцці чалавека?

IІІ. Хвілінка чыстапісання.
Фф  Хх  Гг  Рр
фізкультура харчаванне гігіена рэжым

З фізкультураю дружыць – моцным і здаровым быць.

-А што аб’ядноўвае словы другога радка? (Тэма “Здароўе”)
-Але перш, чым пісаць, давайце падрыхтуем пальчыкі да пісьма.

Мы капусту рэжам, рэжам.

                                            Мы капусту солім, солім.

  Мы капусту ціснем, ціснем.

                                            Хай капуста кісне, кісне.

Вучні ўзгадваюць, як правільна трэба сядзець за партай і пісаць: трымаць выпрастанай спіну, не схіляць нізка галаву; літары пісаць з аднолькавым нахілам, прыгожа,без выпраўленняў.

- З першым заданнем вы справіліся, і зараз патрэбна скласці першае правіла здароўя.

Са слоў вучні складаюць правіла здароўя і чапляюць яго на дошку скотчам, які клеіцца з двух бакоў.
1. Правільна харчуйся.

ІV. Работа над новай тэмай.

- Давайце ўспомнім, што такое прыметнік. Дапаможа вам у гэтым

«шыфроўка»: Прмтнк – чсцн мв, к бзнч прмт прдмт, дкзв н птнн к?, к?, к?,

к?.
-Вось зараз мы з вамі будзем знаходзіць прыметнікі ў тэксце. Выканаем практыкаванне 1. Запісваюць верш, падкрэсліваюць прыметнікі з назоўнікамі, да якіх яны адносяцца.(Вучань на дошцы выконвае). Вызначаюць лік, род і склон прыметнікаў.(Работа з усім класам)
- З якімі словамі прыметнікі звязаны ў сказе?

- Па чым змяняюцца прыметнікі?
- Як вызначыць род, лік і склон прыметнікаў?

-Яшчэ з адным заданнем вы справіліся. Складаем другое правіла здароўя.

2. Займайся фізкультурай.

І мы з вамі таксама давайце выканаем фізкультхвілінку.

Раз – падняцца, пацягнуцца,

Два – сагнуцца, разагнуцца, 

Тры – у далоні тры хлапкі,

Галавою – тры кіўкі, 

На чатыры – ногі шырай,   
Пяць – рукамі памахаць,
Шэсць – за парту ціха сесці.

Мы разам дружна скажам: “Ух!

У здаровым целе – здаровы дух!”

-А зараз наступнае заданне.Практ. 2. Вызначаюць, што патрэбна зрабіць і выконваюць. 2 вучні па чарзе на дошцы далучаюць прыметнікі да  назоўнікаў, абазначаюць канчаткі прыметнікаў, а астатнія – у сшытках.                              

-Яшчэ адно правіла вам дазваляецца скласці.

3. Будзь заўсёды чыстым і акуратным.

- А цяпер мы з вамі пагуляем у гульню “Аукцыён”. Я называю назоўнік, а вы падбіраеце і па чарзе называеце прыметнікі, якія падыходзяць па сэнсе. Хто апошнім назаве прыметнік, той атрымлівае жэтон. А жэтоны потым дапамогуць вам пры выстаўленні адзнакі за работу на ўроку.
Вада (празрыстая, халодная, гарачая, цёплая, сырая, кіпячоная, смачная, салёная, крынічная, рачная, вадаправодная, марская, мінеральная, пітная, газіраваная)

Дом ( вялікі, прыгожы, шматпавярховы, драўляны, цагляны, зялёны, высокі, сіні, каменны, родны, утульны, новы)
Сонца (жоўтае, вясенняе, вялікае, пяшчотнае, летняе, гарачае, зімовае, ласкавае)
Вучань (вясёлы, здаровы, лоўкі, працавіты, культурны, жыццярадасны, разумны, справядлівы, праўдзівы, рашучы, сціплы)
-Наступнае правіла здароўя патрэбна скласці.

4. Пазбягай шкодных звычак.

- А зараз вочкі вашы, напэўна, стаміліся. Давайце зробім гімнастыку для вачэй.

Адкінуўшыся на спінку стула, закрыйце вочы, адкрыйце вочы. Паўтарыце 4 разы.
Выцягнуць рукі ўперад, паглядзець на кончыкі пальцаў, падняць рукі ўверх (удых), сачыць вачамі за рукамі, не паднімаючы галавы, рукі апусціць (выдых). Паўтарыць 5-6 разоў.

Рукі на пояс, павярнуць галаву ўправа, паглядзець на локаць правай рукі, павярнуць галаву ўлева, паглядзець на локаць левай рукі. Паўтарыць 5-6 разоў.
Моцна зажмурце вочы, а потым адкрыйце. Паўтарыць 5 разоў.

-А зараз заданне для самастойнай працы. Вучням раздаю карткі(3-ох відаў:для слабых вучняў, для сярэдніх вучняў, для моцных вучняў).Потым правяраем, як дзеці справіліся з заданнямі.
№ 1  Да назоўнікаў падбярыце патрэбныя прыметнікі. Злучыце іх.
Заяц                 рагаты

Воўк                хітрая

Вожык            баязлівы

Лось                галодны

Ліса                 калючы

№ 2 Дапішыце канчаткі прыметнікаў.

На пшанічн___    полі, у зімов___     лесе, пад стар___    дубам, да высок___    дрэва, у родн___   дом.

№ 3 Вызначце род, лік і склон прыметнікаў.

Па шырокай (___________) вуліцы, на высокае (____________) дрэва, вясёлыя (_____________) дзеці, вясеннім (___________) днём, добрага (___________) здароўя.   
- Для чаго патрэбны прыметнікі ў мове? (Надаюць мове дакладнасць, яркасць, выразнасць. Дзякуючы прыметнікам мы можам здагадацца аб чым або аб кім ідзе размова.)

-Наступнае правіла здароўя. 

5. Будзь заўсёды ў добрым настроі.

- Вось мы з вамі і прыйшлі ў Храм здароўя. Ці лёгкім быў наш шлях?
- Яшчэ адно выпрабаванне для вас. Праверым, як вы засвоілі правілы здароўя. Правядзём гульню «Так – не». Я чытаю выказванні, а вы, калі згодны з якім- небудзь выказваннем, то гаворыце «так», а калі не згодны, то гаворыце «не».

· Адзін аднаму патрэбна дарыць усмешкі, гаварыць толькі добрыя словы.

· Увесь вольны час трэба праводзіць перад тэлевізарам або камп’ютэрам, таму што гэта вельмі цікава.
· Больш часу патрэбна праводзіць на свежым паветры – прырода падорыць вам бадзёрасць і здароўе.

· Неабходна ўжываць ежу не менш трох разоў у суткі.

· Дастаткова паесці адзін раз у дзень, але многа – навошта траціць час на яду.

· Трэба есці ў меру і выбіраць разнастайную ежу.

· Ешце ўсё без разбору, галоўнае – добра паесці.

· Патрэбна больш ужываць у ежу садавіны і агародніны.

· Мыцца і чысціць зубы кожны дзень – гэта дрэнна, можна сцерці скуру і зубную эмаль.

· Мыцца трэба кожны дзень, чысціць зубы раніцай і вечарам, а рукі заўсёды мыць перад ядой.

· Патрэбна верыць у сябе і ў свае сілы – упэўненых людзей усе хваробы абыходзяць бокам.

V.Дамашняе заданне.
-Няфёдаў С.– практ. 3( спісаць, змяняючы прыметнікі як патрабуе сэнс), а астатнія – практ. 4(выпісаць прыметнікі з назоўнікамі, абазначыць лік, род і склон прыметнікаў).
VI. Падвядзенне вынікаў урока.

· Каб падвесці вынікі ўрока і праверыць, як вы засвоілі сённяшні матэрыял,  я прапаную вам скласці схему «Прыметнік».
ПРЫМЕТНІК

                                       часціна мовы           лік             склон

                                        прымета                  множны                   адзіночны

                                                                         якія?                                род

                                                                                                  м.р.      ж.р.       н.р.

                                                                                                  які?     якая?     якое?

 Залік-тэст «Прыметнік»
У вучняў на партах лісточкі з табліцай
	1
	2
	3

	4
	5
	6

	7
	8
	9


· Я чытаю сцверджанні пра прыметнік, а вучні закрэсліваюць крыжыкам нумар правільнага адказу.

1. Прыметнік – гэта часціна мовы, якая абазначае прымету прадмета.

2. Прыметнік адказвае на пытанні які? якая? якое? якія?

3. Прыметнік змяняецца па ліках.

4. У адзіночным ліку прыметнікі змяняюцца па родах.

5. У множным ліку род прыметніка вызначаецца па пытаннях.

6. Прыметнікі ў сказе звязаны з назоўнікамі.

7. Прыметнікі  не змяняюцца па склонах.
8. Прыметнікі мужчынскага роду маюць канчаткі -ы, -і.

9. Прыметнікі жаночага роду маюць канчаткі -ая, -яя. 

- Якія нумары вы не закрэслілі? (5, 7)
· А зараз адкажыце на пытанне, якое я паставіла ў пачатку ўрока: Што самае галоўнае ў жыцці чалавека?(Здароўе) Толькі ад нас залежыць, будзем мы здаровыя ці не. Галоўнае, каб усё, пра што мы гаварылі на ўроку, вы не забыліся, не згубілі. Дарога прывяла нас у Храм здароўя. Я спадзяюся, што калі вы станеце дарослымі, то не збочыце з гэтай дарогі – дарогі здароўя. А што мы скажам нашым сённяшнім гасцям? (Вучань расшыфроўвае пажаданне. Спачатку складае слова з літар , над якімі стаіць кропачка і запісвае яго, потым – над якімі стаіць палачка, а потым – над якімі нічога не стаіць).
Ж м а о з д д ц а н а р а е о м г ў я а
Жадаем моцнага здароўя

Адзнакі за ўрок (каменціраванне адзнак).

VIII. Рэфлексія.
У кожнага з вас на стале ляжыць тварык чалавечка. “Ажывіце” яго, намалюйце яму ўсмешку, калі ўрок вам спадабаўся і вы ўсё зразумелі. Калі урок не вельмі спадабаўся, нешта было не так, як вам хацелася, намалюйце чалавечку рот у выглядзе рысачкі. А каму было нецікава, сумна, намалюйце на месцы рота дугу канцамі ўніз.Прычапіце тварыкі пад пэўнай хмаркай. (З другога боку тварыкаў прыклеены двухбаковы скотч)
- Урок закончаны. 

